
Annotatsiya 

Tadbirkorlikni rivojlantirish milliy iqtisodiyotni yuksaltirish, bozor tamoyillari asosida munosabatlarni takomillashtirish 
davlat siyosatining ustuvor yo‘nalishlaridan biridir. Mazkur maqolada tadbirkorlikni mahallada rivojlantirish yo‘llariga e’tibor 
qaratilgan. Natijada ishsiz aholining ish bilan ta’minlanishi, kichik biznesni rivojlantirish muammolari taxlil qilingan 

Аннотация 
Развитие предпринимательства, национальной экономики на основе рыночных отношений является 

одним из основных направлений политики гоударства. В данной статье особое внимание уделяется способам 
развития предпринимательства в махаллях. В результате ожидается обеспечение работой безработного слоя 
населения и развитие малого бизнеса. 

Abstract 
The development of entrepreneurship and national economics on the basis of the market relations is one of the 

leading policies of the state. The given article touches upon the issues of the development of the entrepreneurship in 
makhallas. In the result of it, the unemployed support and minor business development are in future perspectives. 

 
Kalit so‘zlar: tadbirkorlik, maxalla, kichik biznes, davlat siyosati, milliy iqtisodiyot, soha. 
Ключевые слова: предпринимательство, махалла, малый бизнес, политика государства, национальная 

экономика, отрасль. 
Keywords: entrepreneurship, makhalla, minor business, state policy, national economics, branch. 

 
KIRISH 

Respublikamizning milliy-iqtisodiyotini rivojlantirish chuqurlashtirish, bozor tamoyillari asosida 
munosabatlarni takomillashtirish jarayonida davlat mulkini yanada o‘sib kelayotgan yangi yosh 
tadbirkorlik sub’yektlariga transpornatsiyalash va mulkiy munosabatlarni ko‘pukladlilik usulida milliy 
iqtisodiyotni Yangi O‘zbekiston sharoitiga moslashgan holda yangicha shakllantirish borasida 
O‘zbekiston Respublikasi Prezidentining 2021-yil 3-dekabrdagi, “Mahallada tadbirkorlikni rivojlantirish, 
aholi bandligini ta’minlash va kambag‘allikni qisqartirish bo‘yicha davlat siyosatining ustuvor 
yo‘nalishlari to‘g‘risida”gi Farmoni va 2022-yil 28-yanvardagi “O‘zbekiston Respublikasi Prezidentining 
“2022-2026-yillarga mo‘ljallangan yangi O‘zbekistoning taraqqiyot strategiyasi to‘g‘risida”gi 
Farmonlariga muvofiq 2022-yil 1-yanvar sanasidan mahallalarda tadbirkorlik subyektlari faoliyatini 
yanada rivojlantirish, aholi bandiligini ta’minlab, daromadga ega bo‘lish va “temir”, “ayollar”, va 
“Yoshlar” daftaridagi ishsiz turganlarni hamda kambag‘allikni qisqartirib borish, masalalari bo‘yicha har 
bir mahallalar bo‘yicha hokim yordamchilari o‘z faoliyatlarini amalga oshirmoqda. 

ADABIYOTLAR TAHLILI VA METODLAR 
Mazkur maqolada muallif O‘zbekiston respublikasida tadbirkorlikni rivojlantirish maqsadida 

amalga oshirilayotgan ishlar bo‘yicha qator gazeta maqolalariga, O‘zbekiston prezidenti 
Sh.M.Mirziyoyevning nutqlariga yondashgan va ilmiy xulosalarini bergan. Maqolada tasviriy va analitik 
metodlardan foydalanildi. 

NATIJA VA UNING MUXOKAMASI 
- Ma’lumki, 2021-yil davomida tuman va shaharlarda aholi xatlovlaridan to‘liq o‘tkazilib, ishga 

layoqatli fuqarolar toifasidan tadbirkorlik subyektlarining faoliyatiga layoqatlilarini ham xatlovdan 
o‘tkazildi. Ulardan tadbirkorlik faoliyatini amalga oshirish ishtiyoqida va istagini bildirgan fuqarolar 
ro‘yxati shakillantirilib, xunarmandchilik, tomarqachilik, parandachilik va quyonchilikni rivojlantirish 
bilan yangi ish o‘rinlarini yaratish kabi yo‘nalishlarda faoliyat olib boradiganlar ortib bormoqda. 

- Farg‘ona viloyatida 2022-yil boshida 3 mln. 820 ming nafardan ziyod aholi yashaydi. Ulardan 
42 ming 22 tasi har xil turdagi yo‘nalishlarda kichik tadbirkorlik subyektlari ro‘yxatdan o‘tgan bo‘lib, 
ularda band bo‘lgan aholi soni 143 mingdan ortiqni tashkil etadi. 

- Taraqqiyot strategiyasida tadbirkorlik subyektlarini yanada rivojlantirish vazifasi belgilanib, 
2022 yildan boshlab bosqichma-bosqich tadbirkorlikka oid barcha majburiy talablarni yagona elektron 
registrga kiritilayotgani hamda takrorlanuvchi va o‘z ahamiyatini yo‘qotgan majburiy talablar qayta 
ko‘rib chiqilib yagona reyestr 2025 yil yanvardan boshlab to‘liq ishga tushirish belgilab qo‘yilgan. 

- Viloyatda tadbirkorlik subyektlari faoliyatining samarali va ijobiy olib borilganlar tajribasi 
“Prezidentimiz ta’kidlaganidek, “Farg‘ona tajribasi” shakillangan. Buning natijasida tadbirkorlik 
faoliyatini rivojlantirish jarayonida hal qilinishi mumkun bo‘lgan muhim muammolarning ko‘proq 
hissasiga o‘z paytida yechimi topmoqda. Shuning uchun bo‘lsa kerak, o‘tgan beshlikda-ya’ni 
xarakatlar strategiyasi sharoitida tadbirkorlik subyektlari faoliyat sohasini izchil rivojlantirish aholini 
tadbirkorlikka keng jalb qilish hamda ishbilarmonlarni har tamonlama qo‘llab-quvvatlash davlat 
siyosati darajsiga ko‘tarildi. Uning qanday samara berilayotginini va “inson qadrini ulug‘lash va faol 
mahalla yili”da tadbirkorlik subyektlarini barcha turlarini, xususan, ishlab chiqarish va xizmat ko‘rsatish 
yo‘nalishidagilarini ham yanada takomillashtirishni taqazo etadi. O‘tgan davr davomida viloyatda 
aholining faol toifalarini ishbilarmonlikka va tadbirkorlik subyektlari faoliyatiga va ezgu maqsadga jalb 
qilishda muayyan tadbirlar amalga oshirildi. Viloyatdagi barcha maxallalarda, uy xo‘jaliklarida, ta’lim-
tarbiya va sog‘liqni saqlash muassasalarida aholini jozibador tadbirkorlikka yo‘naltirish, kambag‘allikni 
qisqartirish bo‘yicha muayyan ijobiy yo‘nalishlar bo‘yicha tegishli chora-tadbirlar ishlab chiqildi, aholi 
orasida qator xuquqiy, moliyaviy, iqtisodiy-tashkiliy va ma’naviy-ma’rifiy asoslarni tushuntirishlar olib 
borildi. Bu tadbirlarga maxsus mutaxassislar, yuristlar, iqtisodchilar va tajribali tadbirkorlar, shu 
jumladan, konfrensiyalar, seminarlar, treninglar alohida suhbatlar va murojaatchilarni qabul qilish 
kabilar amalga oshirildi. 

- Natijada so‘ngi to‘rt yil davomida Viloyatda kichik biznes tadbirkorlik subyektlari soni 4,8 
barovar ko‘paydi. Ayniqsa, aniq aytadigan bo‘lsak, 24 ming 186 tadan 42 ming 200 taga oshdi, 
bashorat qilib belgilangan chamaga nisbatan tadbirkorlik subyektlari soni 18 mingtani tashkil qildi. 

- Shu munosabat bilan Prezidentimiz rahbarligida respublika tadbirlari va ishbilarmonlari bilan 
o‘tkazilgan uchrashuvda va 2020-yil 8-yanvar kuni uning raisligida bo‘lib o‘tgan vidioselektor majlisida 
Davlat budjeti parametrlarini ijro etish va xududlarda tadbirkorlik subyektlarini rivojlantirish bo‘yicha 
2020 yildagi 11 ta ustuvor vazifa bo‘yicha berilgan topshiriqlari yuzasidan “Qashqadaryo tajribasi” 
asosida Farg‘ona viloyatida bir qator ezgu ishlar ro‘yobga chiqarilgani ham ta’kidlab o‘tilgani ham 
zarurdir. 2020 yilda koronavirus pandemiya ta’sirida kichik biznes, mikrofirmalari va xususiy 
tadbirkorlik faoliyatiga ta’siri yumshatilishi natijasida qisman sustliklar bo‘lishiga qaramasdan, 2020 yil 
oxiridan 2021 yil davomida kichik biznes, mikrofirma va xususiy tadbirkorlik subyektlariga Davlatimiz 
rahbariyati va viloyat xokimligining e’tibor, moddiy yordamlar va imtiyozlar hamberildi va rivojlanish 
sharoiti yaratildi. 

- Muhimi, ana shu sa’y harakatlar natijasida 2021-yilda va 2022-yilning birinchi choragida 
tadbirkorlik subyektlarini soni yuksalib, viloyat yalpi xududiy maxsulotdagi ulushi oshib bordi. 2018 
yildagi 24,2 foizdan 2021-yilda 60,1 foizga o‘sgan bo‘lsa, tadbirkorlik subyektlari soni 177,3 foizga 
ko‘paydi.  

- Viloyatimiz xududida biznes muhitini yanada yaxshilash, kichik biznes, mikro firma va xususiy 
tadbirkorlikni rivojlantirishga asosiy e’tibor qaratilib, viloyat, shahar va tumanlarda tashkil etilgan 
“Tadbirkorlik uylari”da xaftaning dushanba kuni tadbirkorlar qabulini o‘tkazish yo‘lga qo‘yildi. Viloyat 
sharoitida kichik biznes va tadbirkorlik subyektlari soni 2 barobarga oshirish maqsadida xokimitni 
mo‘ljallangan rejasini ijrosi natijasida 2022-yilda 8 ming 542 ta yangi kichik bizmen, mikrofirma va 
xususiy tadbirkorlik subyektlari tashkil etilib, ularning umumiy soni oshmoqda, ularda 21 ming 600 ta 
ish o‘rinlari yaratildi. 2020-yilning yanvar-noyabr oyiga nisbatan 145 ming 908 nafar fuqorolarni doimiy 
va 238 ming 342 nafar fuqarolarni takroriy ekin maydonlarida ekin ekishga yer uchastkalari ajratib 
berish yo‘li bilan mavsumiyishlarda tadbirkorlik faoliyati bilan ta’minlandi; ishlash faoliyatini to‘xtatgan 
1 ming 670 ta yuridik shaxsdan-tadbirkordan 329 tasi o‘z faoliyati tiklandi; halqaro moliya tashkilotlari 
kredit mablag‘lari hisobidan 1 ming 374 ta loyiha moliyalashtirilib, 154,8 million AQSH dollorlik kredit 
mablag‘lari yo‘naltirildi; viloyat bo‘yicha 3 ming 224 ta tadbirkorlik subyektlariga 4,6 trilliondan ziyod 
kreditlar ajratildi; Ularda ish bilan band aholi soni 145 nafardan ortiqni tashkil etadi. 

- Ta’kidlab o‘tish joizki, viloyatdagi sa’y-xarakatlar tufayli 2021-yilda yuqoridagilarga mos tarzda 
aholining bandligini ta’minlash, oilaviy tadbirkorlikni yangi O‘zbekiston talabiga mos rivojlantirishga 
qaratilgan ijtimoiy-iqtisodiy va ma’naviy dasturlar doirasida 36 ming oila va tadbirkorlik subyektlariga 
830 milliondan ziyod imtiyozli kreditlar ajratildi. 

- Shuningdek, Prezidentimizning 2022-yil fevraldagi farmoniga binoan “har bir oila – tadbirkor” 
dasturi doirasida ishsiz aholini ish bilan bandligini ta’minlash maqsadida 29 ming 260 fuqaro va oilaviy 
tadbirkorlik va xususiy tadbirkorlik subyektlariga 701,5 milliard so‘mli imtiyozli kreditlar ajratib berildi. 
Viloyat rahbariyati tomonidan yuqoridagilardan tashqari, tadbirkorlar murojaatlari asosida ishlash 
masalasi doirasida ham doimiy e’tibor berilib kelishi natijasida 2021-yil davomida viloyat, shaxar va 
tumanlar xududlaridagi “tadbirkorlik subyektlari uyi”ga jami 6 mingdan ziyod tadbirkorlik 
subyektlaridan turli masalalarda murojaatlar qabul qilingan edi. Ulardan 4 mingdan ortig‘i ijobiy hal 
etilgan, qolganlari esa tegishli joylarga ijro etish maqsadida va o‘rganish uchun yuborildi. 

- Mahallabay va fuqorobay o‘rganish jarayonida viloyatda tadbirkorlar murojaatlar sohalar 
kesmida tanqidiy tahlil qilinganida ma’lum bo‘ldiki, tadbirkorlik subyektlarining 2 ming 221 ta 
murojaatining 52 foizi bank, moliya va kredit masalalari ijobiy hal etilgan, 48 foizi esa murojaatchilarga 
tushuntirish va yangi yo‘nalishlarga o‘tishlari orqali ijobiy yechimi topildi. 

- Viloyatda yer maydonlari va qurilish sohasidagi tadbirkorlik subyektlarining murojaatlari 
sohasidagi masalalar bo‘yicha kelgan 1 ming 341 ta talablarning 36 foizi to‘g‘ridan-to‘g‘ri ijobiy tomoni 
hal qilinib, 64 foizi tushuntirish berish yo‘li bilan yechimi topilgan. Tadbirkorlik subyektlarining axborot-
kommunikatsiya va muxandislik sohasidagi masalalariga doir 604 murojaatlaridan 57 foizi hal etilgan, 
qolgan 43 foizi esa sohani chuqirroq tushuntirish bo‘yicha tahliliy javoblar orqali yechim topilgan. 

- Tadbirkorlik-bu uzliksiz va doimiy xarakat jarayonidir. “Izlagan imkon topadi” degandek qishloq 
xo‘jaligi maxsulotlarini ishlab chiqarish bilan band bo‘lgan tadbirkor 5 sotix issiqxonadan 45 million 
so‘m sof daromad topib, ishbilarmonlikdan faravonlikda alohida o‘rni bor.Hozirgi sharoitda qishloqdagi 
imkoniyatlardan oqilona foydalanadigan Oltariqlik, Qo‘shtepalik va Quvalik dehqonlar ham o‘z 
tomorqasini daromad manbaiga aylantirib borayotgan tadbirkorlar ko‘payib bormoqda. 
Tadbirkorlikning turlari va yo‘nalishlarida yangidan yangi tomonlari kashf etilmoqda. Masalan 
Uchko‘prik tumani xududida ham qishloq sharoitida limonchilik, asalarichilik, issiqxona yo‘nalishlaridan 
tashqari so‘ngi yillarda “Boboshbek”, “Bekmurod”, “Zig‘ir”, “Poloxon”, “Yakkamulla” kabi mahallalar 
fuqorolar yig‘inidagi 500 dan ziyod xonadonlarda tikuvchilik va tirikataj maxsulotlari ishlab chiqarishga 
ixtisoslashgan oilaviy korxonalar faoliyatini boshlab, maxsulotlarni “O‘zbekistonda ishlab chiqarilgan” 
maqomini olgan. Tuman qishloq ayollari azaldan nomi chiqqan mohir chevar bo‘lib, deyarli har bir oila 
bu muhim chevarchilik mahorati va tajribasi bilan band bo‘lib, bu guruh oilaviy tikuvchilik sexiga 
Irodaxon Sodiqova 2014 yili 2 ta tikuv mashinasi bilan ishboshlagan va rahbarlik qilib kelgan. 
Prezidentimizning oilaviy tadbirkorlik Yangi O‘zbekistonni barpo etish jarayonidagi Farmonidan 
ruhlanib, tumandagi 5-6 ta mahalla fuqorolar yig‘ilishidagi chevarchilik kasbini bilganlarni va 
urganishga qiziqib intilayotganlarni Oilaviy korxonaga jalb qiladi va “temir daftar”dagi 30 nafar xotin-
qizlarni ish bilan band etadi. Korxona har oyida 100 ming dona bolalar uchun 10 turdagi trikataj 
maxsulotlari ishlab chiqaradi. Ular maxsulotlarni ichki bozordan tashqari Tojikiston, Qirg‘iziston, 
Qozog‘iston, Rossiyaga eksport qilmoqda. 2021-yilning yakuniga ko‘ra qo‘shni mamlakatlarga 100 
ming dollardan ziyod tikuvchilik va tirikotaj maxsulotlari sotildi. Yangi yilda Yangi O‘zbekiston tamg‘asi 
bilan maxsulot ishlab chiqaruvchi tadbirkorlik subyektlari Tumandagi 53 maxalla fuqorolar yig‘ilishidagi 
1856 ta xonadonda trikotaj maxsulotlari ishlab chiqarish yo‘lga qo‘yildi va ulardagi tikuv sexlarida 9 
ming nafardan ortiq xotin-qizlar bandliligi ta’minlangan. 

- Tadbirkorlik subyektlari rivojini yanada ko‘plab muammolarining yechimini topishda yangi ta’sis 
etilgan xokim yordamchilari maxalla fuqorolar yig‘inlari raisiga qanot, aholiga iqtisodiy ko‘makchi, 
kambag‘allik bilan kurashda asosiy figuralardan biri bo‘lib, ular aholining qaysi toifasiga qanday 
ko‘maklashib, tadbirkorlik subyektlari toifasini ixtidorlarini tashabuskorini aniqlab maxalla ijtimoiy-
iqtisodiy rivojiga munosib hissa qo‘shadilar. 

- Xozirgi paytda xokim yordamchilari mahalladagi ishsiz aholini ish bilan ta’minlash, ularga 
doimiy daromad manbalarini yaratishga yaqindan ko‘maklashish uchun ustuvor tarzda maxalladagi 
muvaffaqiyatga erishgan tadbirkorlik subyektlari bilan hamkorlikda faoliyatini olib boradi. Respublika 
va viloyat vakillari bilan birgalikda o‘ziga biriktirilgan maxallani rivoji bo‘yicha 2022-yilga mo‘ljallangan 
“Yo‘l xaritasi”ni ishlab chiqib, uning ijrosini ta’minlaydi. Mahalladagi ajratilgan yer, suv va boshqa mol-
mulk resurslaridan samarali foydalanish yuzasidan doimiy monitorinni amaga oshiradi. Bajarilgan 
ishlar samaradorligi bo‘yicha tuman (shahar) xokimining moliya-iqtisodiyot va kambag‘allikni 
qisqartirish masalalari bo‘yicha birinchi o‘rinbosari bilan birgalikda doimiy ravishda hokimga xisobot 
berib boradi. 

- Hokim yordamchilari o‘z vazifalarini ochiq va kelishilgan tartibda amalga oshirishda 
foydalaniladigan moliyaviy insturimentlarning 2022-yil uchun mablag‘lar Respublika hukumati 

tomonidan belgilangan. Ular quydagilarda kredit hamda subsidiya mablag‘lari ajratilishi bo‘yicha 
mas’ul idora va tashkilotga o‘z tavsiyasini yozma ravishda beradi. Jumladan, xususan, oilaviy 
tadbirkorlikni, kichik biznesni, mikrofirmani, xususiy tadbirkorlikni, qo‘shma korxonalar tashkil etish 
kabilar bilan bir vaqt, aholining bandligini ta’minlash, ularning o‘zini o‘zi band qilish, shuningdek, 
tadbirkorlik faoliyatini yo‘lga qo‘yish uchun ajratiladigan mablag‘lar 1218 millard so‘mdan 
foydalandilar. 

- Shu bilan birga shu o‘rinda aholida qayd etish kerakki, hokim yordamchisi har bir loyixaning 
natijadorligi va maqsadga muvofiqligini chuqur va atroflicha o‘rgangan holda kreditlar va subsidiyalar 
ajratilishi ko‘zda tutilishi lozim. Demak, subsidiya, ya’ni qaytarilmaydigan mablag‘lar ajratish yuzasidan 
tavsiyalar quydagilardir: 

- Tadbirkorlik va o‘zini-o‘zi band qilish faoliyatini boshlovchi bo‘lgan ishsiz, shu jumladan “Temir 
daftar”, “Ayollar daftari” va “Yoshlar daftari”ga kiritilgan fuqorolarga faoliyatini boshlash uchun kerak 
bo‘lgan asbob-uskuna, mehnat qurollari va boshqa zaruriy vositalarni xarid qilish uchun 7 million 
so‘mgacha; 

- Tadbirkorlik faoliyatini boshlayotgan ishsiz fuqorolarga tadbirkorlik subyekti sifatida davlat 
ro‘yxatidan o‘tkazgandan so‘ng dastlabki uch oy mobaynida olingan bino va inshootning ijara to‘lovi 
uchun; 

- Xunarmandlarning “xunarmand” uyushmasiga a’zolik badali xarajatlari uchun; 
- Usta-shogird an’analari asosida yoshlarga xunar o‘rgatayotgan kulollarga shogirdlar 

tayyorlashi, zarur xom ashyo sotib olish va shogirdlarni ish xaqi bilan ta’minlash uchun; 
- Tadbirkorlik faoliyatini yoki o‘zini-o‘zi band qilish faoliyatini boshlamoqchi bo‘lgan yoshlarga 

asbob-uskuna yoki mexnat qurollari (mato kultivatorlar, o‘t o‘rish yig‘ishtirish mashinalari, perforatorlar, 
payvandlash aparatlari, o‘simliklarga ishlov berish qurilmalari, duradgorlik, chilangarlik, qurilish 
uskunalari, kompyuter jamlanmalari va boshqalar)ni xarid qilish uchun boshlang‘ich xisoblash 
miqdorining 40 barobarigacha miqdorda Vasiylik kengashi qaroriga muvofiq beriladi; 

- Nodavlat kasb-xunarga o‘qitish markazlariga “Yoshlar dasturi”ga kiritilgan yoshlarni 
tadbirkorlikka va kasb-xunar o‘rgatish uchun sarflangan xarajatlarning 75 foizigacha qismini “Yoshlar 
daftari” jamg‘armasi mablag‘lari xisobidan qoplab berish. 

XULOSA 
Xulosa qilib aytilganda Farg‘ona viloyatida ijtimoiy-iqtisodiy va madaniy-ma’naviy 

muammolarni yechim topishda tadbirkorlik subyektlarini jamiyatni barcha soha va tarmoqlarida, 
sanoatda, qurilishda, qishloq xo‘jaligi, o‘rmon va baliqchilik tarmoqlarida umumiy ovqatlanish, savdo, 
moliya, ta’lim-tarbiya, sog‘likni saqlash, ilmiy-tadqiqotlar sohalarida barcha sohayu-tarmoqlarda 
tadbirkorlikning yangi turlarini tashkillash va rivojlantirish taraqqiyot strategiyasini maqsadlarini 
ro‘yobga chiqarishda muhim o‘sish poydevoriga katta imkoniyat mavjud. 

